
NCAUJ LUS QHIA
Koj ua qhov uas yog lawm ntawm txoj kev txais kev kuaj tshawb Tus Kab Mob Khaus Viv-19 
(COVID-19). Kev sim kuaj mob muaj peev xwm qhia paub tau hais tias seb koj muaj Tus Kab Mob 
Khaus Viv-19 (COVID-19) los tsis muaj thiab ceeb toom paub txog kev kho mob, yog hais tias xav tau.

Phau ntawv qhia no yuav pab koj los nqis tes ua tej yam dab tsi los tswv koj tus kheej, koj tsev 
neeg, koj cov neeg ua hauj lwm ua ke thiab koj cov phooj ywg kom muaj kev nyab xeeb. 

Txawm hais tias koj muaj los sis tsis muaj cov tsos mob los xij, nyob twj ywm hauv tsev thiab 
cais tus kheej tawm ntawm lwm tus. Phau ntawv qhia me no muaj cov lus qhia paub uas muaj 
txiaj ntsig zoo rau kev saib xyuas kho mob rau koj tus kheej thiab lwm tus thaum koj kuaj pom 
tias muaj Tus Kab Mob Khaus Viv-19 (COVID-19) lawm.

Qee cov ntawm qhov lus qhia paub no tuaj yeem uas rau muaj kev cov xav tsis tawm heev. Yog 
hais tias koj muaj lus nug los sis xav tau kev pab rau kev nkag siab txog yam uas koj xav ua,  
koj lub chaw ua hauj lwm saib xyuas kev noj qab haus huv rau pej xeem los sis tus kws muab 
kev saib xyuas kho mob rau fab kev noj qab haus huv tuaj yeem pab tau koj. 

Koj kuj tuaj yeem hu rau Tus Xov Tooj Maj Ceev Txog Tus Kab Mob Khaus Viv-19 (COVID-19) 
ntawm Lub Oos Kas Saib Xyuas Kev Noj Qab Haus Huv Hauv Xeev Oregon (Oregon Health 
Authority, OHA) tus xov tooj hu dawb ntawm 866-917-8881 thaum muaj cov lus nug twg txog 
yam yuav tau ua lawm yav tom ntej, los sis mus saib hauv https://govstatus.egov.com/or-oha-
covid-19-positive-test.

LOS PEB TXO KOM TSIS TXHOB MUAJ  
KEV SIB KIS KAB MOB  
MUS UA KE

Qhov ntaub ntawv nram qab no yog siv los pab cov neeg uas tau raug kuaj pom tau tias mob Tus Kab 
Mob Khaus Viv-19 (COVID-19) txhawm rau kom nkag siab txog yam uas lawv yuav tsum ua thiab qhov 
chaw uas lawv tuaj yeem tau txais kev pab thiab kev txhawb pab.  Peb xav los paub txog thiab ua tsaug 
rau Lub Cheeb Nroog Multnomah rau lawv txoj hauj lwm thiab cia rau Lub Oos Kas Saib Xyuas Kev Noj 
Qab Haus Huv Hauv Xeev Oregon (Oregon Health Authority, OHA) los hloov raws qhov no rau kev siv los 
ntawm cov chaw hauj lwm kev noj qab haus huv hauv zej zos ntawm lwm cheeb tsam.

https://govstatus.egov.com/or-oha-covid-19-positive-test
https://govstatus.egov.com/or-oha-covid-19-positive-test

TAU

Ceeb toom rau tus neeg ntawd paub txhawm rau:

•	 Soj ntsuam cov tsos mob txhua hnub kom ntev txog li 10 hnub

•	 �Nyob twj ywm hauv tsev thiab nyob kom sib nrug 
deb ntawm lwm tus yog hais tias lawv muaj mob

•	 �Ua zoo xav txog kev rau ib daim ntaub npog 
qhov ncauj qhov ntswg uas haum zoo kom 
ntev txog li 10 hnub tom qab uas lawv tau ntsib 
koj zaum kawg nkaus.

Cais tus kheej nyob ib leeg yam tsawg kawg 5 hnub 
tom qab kuaj pom muaj tus kab mob los sis txij li 
thaum tau pib muaj cov tsos mob THIAB 

•	 �Koj twb tsis tau muaj kev ua npaws yam tsawg 
kawg li ntawm 24 teev lawm yam tsis tau siv 
tshuaj txo kev ua npaws li THIAB 

•	 Lwm cov tsos mob tau zoo tuaj lawm 
Hauv lub sij hawm cais tus kheej koj yuav tsum:

•	 �Nyob twj ywm hauv tsev thiab nyob kom sib 
nrug deb ntawm lwm tus (tab txawm hais tias 
lwm tus neeg hauv koj lub tsev kiag los xij), 
tshwj tsis yog tias yuav tsum tau txais kev saib 
xyuas kho mob 

•	 �Yog tias koj tsis tuaj yeem looj daim ntaub 
npog qhov ncauj qhov ntswg thaum nyob ib 
ncig lwm tus neeg, cais tus kheej li ntawm 10 
hnub kiag xwb 

Tom qab 5 hnub ntawm kev cais tus kheej nyob ib 
leeg lawm, koj yuav tsum looj daim ntaub npog qhov 
ncauj qhov ntswg rau li ntawm 5 hnub ntxiv thaum 
koj nyob ib ncig ntawm lwm tus. 
Yog koj muaj mob hnyav los sis muaj keeb kev tiv 
thaiv kab mob hauv lub nrog cev tsis ua hauj lwm 
zoo heev lawm, yuav xav kom koj cais tus kheej 
nyob ib leeg kom siab txog li 20 hnub.
Yog tias koj muaj kev pheej hmoo yuav mob hnyav 
heev, hu rau koj tus kws kho mob thiab nug seb kev 
kho mob puas haum rau koj.

Hu rau 911 yog hais tias muaj ib tus neeg twg tau ntsib cov tsos mob loj no:
•	 Ua pa nyuaj
•	 Mob los sis ceev hauv siab los sis mob rau  

toom ntawm plab
•	 Tsis muaj peev xwm haus taus dej los sis tswj 

kom tsis txhob muaj cov kua dej ntau

•	 Kev nyuaj siab ntxhov plawv tshiab los sis kev 
tsis muaj peev xwm sawv taus

•	 Ob sab di ncauj los sis ntsej muag xiav lus 
ntshaus ntsho

Thaum koj caiv nyob ib leeg tiav lawm, koj 
muaj peev xwm tawm mus tau ntawm koj lub 
tsev thiab rov qab mus hauj lwm tau. Tswj 
txoj kev tiv thaiv koj tus kheej thiab lwm tus.

Koj tsis tas yuav cais tus 
kheej nyob ib leeg.

Koj puas muaj cov tsos mob? 

 
Ua npaws / ua 

daus no  

 

Hnoos
 

Mob taub 
hau  

Tsis hnov qab los / 
tsis hnov ntxhiab zoo Txog siav

•	Sab nkees
•	Mob leeg nqaij / mob ib ce
•	Mob qa
•	Txhaws ntswg / los ntswg
•	Xeev siab / nthuav / raws plab

Koj puas tau siv sij hawm ntev tshaj 15 feeb 
(nas this) los nyob sib ze tsis dhau 
6 fij (feet) nrog ib tus neeg twg txij 
li ob hnub dhau los ua ntej kuaj 
pom tias muaj mob?

Koj raug kuaj pom tias muaj 
mob txog rau Tus Kab Mob 
Khaus Viv-19 (COVID-19).

KEV CAIV NYOB 
IB LEEG

Kev caiv nyob ib leeg yog kev ceev qee leej neeg uas kis tau Tus Kab 
Mob Khaus Viv-19 (COVID-19) kom nyob nrug deb ntawm lwm tus tab 
txawm hais tias lawv nyob hauv lawv lub tsev kiag los xij. Koj yuav tsum 
los caiv nyob ib leeg yog tias koj muaj cov tsos mob los sis raug kuaj pom 
tias muaj mob txog rau Tus Kab Mob Khaus Viv-19 (COVID-19). 

TSIS MUAJ

TAU

TAU

TSIS 
MUAJ

HNUB

FEEB

YAM UAS KUV MUAJ PEEV XWM UA TAU THIAB  
TSIS MUAJ PEEV XWM UA TAU

Kev Caiv Nyob Ib Leeg

Leej Twg? Cov neeg mob Tus Kab Mob Khaus Viv-19 (COVID-19) 
los sis cov uas tau raug kuaj pom tau tias muaj 
Tus Kab Mob Khaus Viv-19 (COVID-19) lawm 
(yam muaj los sis tsis muaj cov tsos mob).

Kuv puas yuav tsum tau nyob twj ywm 
hauv tsev?

Yuav tsum tau

Kuv puas tuaj yeem mus ua hauj lwm los 
sis mus kawm ntawv tau?

Tsis tau. Koj tuaj yeem ua tau hauj lwm los sis 
kawm ntawv tau nyob rau tom tsev yog tias 
koj txoj hauj lwm/lub tsev kawm ntawv tso cai 
ua tau thiab yog tias koj zoo txaus lawm.

Kuv puas tuaj yeem mus ntsib tus kws kho 
mob los sis txais kev saib xyuas kho mob 
rau fab kev noj qab haus huv tau?

Yog tias koj tsis muaj tus kws muab kev saib 
xyuas kho mob rau fab kev noj qab haus huv, 
hu rau 211 txhawm rau paub ntau ntxiv.

Tau kawg. Tiv tauj rau koj tus kws muab kev saib xyuas 
kho mob rau fab kev noj qab haus huv ua ntej mus rau 
lawv lub chaw hauj lwm. Lawv tuaj yeem teeb tsim 
txoj kev teem caij sib ntsib raws vis dis aus/hauv xov 
tooj los sis xav kom koj ua raws cov kauj ruam tswj 
xeeb yog tias koj mus rau ntawm lub chaw hauj lwm. 

Lwm leej neeg puas tuaj yeem tuaj ntsib 
tau kuv?

Tsis tau. Tsis muaj ib tug twg dhau ntawm 
koj tsev neeg yuav tuaj tsib koj tau. 

Muaj ncua ciam rau cov neeg uas nyob hauv koj 
tsev neeg li ib leeg tuaj ntsib tau yog hais tias 
koj xav tau kev pab los sis kev saib xyuas. 

Thaum koj nyob nrog cov neeg hauv koj tsev 
neeg, yuav tsum rau cov ntaub npog qhov ncauj 
qhov ntswg, nyob kom sib nrug deb li 6 fij (feet) 
thiab ntxuav ob txhais tes kom huv si tas li.

Kuv puas tuaj yeem tawm mus sab nraum 
zoov txhawm rau mus taug kev, mus caij 
tsheb kauj vab, mus nce roob tau?

Tau. Koj muaj peev xwm tawm tau mus rau sab 
nraum zoov nyob rau koj lub sij hawm ua kev caiv 
nyob ib leeg tshwj tias muaj koj nyob ib leeg nkaus 
xwb thiab tswj kom tau kev nyob kom sib nrug deb 
ntawm lub cev los ntawm lwm tus. Koj yuav tsum 
tsis txhob mus koom nrog hauv ib cov dej num 
(hauj lwm los sis kiv cab kas) ua pab pawg twg tab 
txawm hais tias nyob rau sab nraum zoov los xij.

Thaum lub sij hawm uas kuv nyob rau txoj kev caiv nyob ib leeg

Kev Caiv Nyob Ib Leeg

Kuv puas tuaj yeem tawm mus yuav cov 
khoom noj thiab lwm cov khoom tseem 
ceeb tau xws li tshuaj kho mob? 

Tsis tau, kom txog ntua rau thaum koj rov zoo 
lawm tso. (Saib nyob rau nram qab no.)

Muaj txoj kev pab los siv kom tau txais cov khoom uas 
koj xav tau thiab nyob twj ywm rau hauv kev caiv nyob ib 
leeg. (mus saib tau rau ntawm tshooj tom ntej no ntxiv.)

Kuv puas yuav tsum tau nyob rau hauv 
chav cais tawm nyob rau tom kuv tsev? 

Yuav tsum tau, nyob rau hauv chav los sis cheeb tsam 
cais tawm, yog hais tias koj muaj peev xwm ua tau, 
kom txog ntua rau thaum koj rov zoo lawm tso.

Yuav ua cas yog tias kuv hnov zoo yam li 
mob lawm? 

Hu rau 911 yog hais tias koj 
muaj cov tsos mob loj no:

•	 Ua pa nyuaj
•	 Mob los sis ceev hauv siab los 

sis mob rau toom ntawm plab
•	 Tsis muaj peev xwm haus taus 

dej los sis tswj kom tsis txhob 
muaj cov kua dej ntau

•	 Kev nyuaj siab ntxhov plawv tshiab los 
sis kev tsis muaj peev xwm sawv taus

•	 Ob sab di ncauj los sis ntsej 
muag xiav lus ntshaus ntsho

Hu rau koj tus kws kho mob. Yog tias koj tsis muaj tus 
kws muab kev saib xyuas kho mob rau fab kev noj qab 
haus huv, hu rau 211 txhawm rau paub ntau ntxiv.

Thaum twg kuv thiaj nyob ib ncig nrog 
lwm tus tau?

Yog koj muaj mob khaub thuas, koj muaj peev xwm nyob ib 
ncig nrog lwm tus tau thaum:

•	 Yam tsawg kawg yog dhau mus li 5 hnub txij hnub koj 
cov tsos mob pib tshwm sim thawj zaug THIAB

•	 Koj tsis kub taub hau los li 24 teev yam tsis tas siv 
tshuaj lawm THIAB

•	 Koj cov tsos mob zoo lawm 

Yog tias koj raug kuaj pom tias muaj mob, tiam sis ho tsis muaj 
cov tsos mob tshwm sim li, koj muaj peev xwm nyob ib ncig 
nrog lwm tus tau thaum 5 hnub dhau mus lawm txij li hnub koj 
kuaj yog hais tias koj muaj peev xwm rau tau ib daim ntaub 
npog qhov ncauj qhov ntswg kom txog li 5 hnub ntxiv.

YAM UAS KUV MUAJ PEEV XWM UA TAU THIAB  
TSIS MUAJ PEEV XWM UA TAU

Thaum lub sij hawm uas kuv nyob rau txoj kev caiv nyob ib leeg

KEV CAIV TUS KHEEJ
Kev caiv tus kheej pab txuag tau ib tus neeg twg uas raug tau rau Tus Kab Mob Khaus Viv-19 
(COVID-19) lawm kom sib nrug deb ntawm lwm tus. Txij li Lub Peb Hlis Ntuj 12, 2022 nod mus, xeev 
Oregon tau muab qhov cai uas yuav tsum tau caiv tus kheej uas siv rau cov pej xeem neeg thuaj pais 
ntawd nres tseg lawm, muaj xam nrog rau tsev kawm ntawv thiab cov chaw muab kev saib xyuas kho 
mob rau me nyuam yaus tib si. Yeej tseem muaj qee cov tuam tsev uas muaj kev pheej hmoo siab uas 
yuav tsum tau caiv tus kheej, xws li cov chaw saib xyuas kho mob rau fab kev noj qab haus huv, cov 
chaw so pab cuam ib ntus rau cov neeg tsis muaj vaj tsev nyob, thiab cov chaw uas muaj cov tib neeg 
tuaj ntawm cov yim neeg sib txawv los mus nyob ua ke rau ib lub sij hawm ntev (piv txwv li cov chaw 
saib xyuas (tu) mob, cov chaw saib xyuas neeg mob mab lee, cov tsev pab saib tu pab pawg neeg). 

Thov ceeb toom rau txhua tus neeg uas tej zaum koj yuav tau nyob sib ze nrog paub tias koj tau sim kuaj 
mob pom tias koj mob Tus Kab Mob Khaus Viv-19 (COVID-19) lawm. Kev nyob chwv ze nrog txhais tau 
tias yog kev siv sij hawm li 15 feeb (nas this) nce mus hauv ncua 6 fij ntawm qee tus neeg uas muaj Tus 
Kab Mob Khaus Viv-19 (COVID-19). Cov neeg haj yam kis tus kab mob vais lav (virus) tau zoo nyob rau 
hauv hnub los sis hauv ob hnub ua ntej lawv yuav muaj cov tsos mob. Qee leej yeej yuav tsis muaj cov 
tsos mob tshwm sim, tiam sis kuj tseem tuaj yeem nthuav kis tus kab mob vais lav (virus) tau.

KEV CAIV TUS KHEEJ
Koj cov neeg uas tau nyob sib ze nrog muaj lub cib fim los mus xaiv ua tau txhua lwm cov kev ntsuas 
(maj tab kas) tiv thaiv kom muaj kev nyab xeeb uas lawv xav tau, uas muaj xam nrog rau: 

	» Kev soj ntsuam cov tsos mob kom txog li 10 hnub tom qab lawv tau ntsib koj zaum kawg nkaus

	» Kev rau ib daim ntaub npog qhov ncauj qhov ntswg uas haum zoo kom ntev txog li 10 hnub 

tom qab uas lawv tau ntsib koj zaum kawg nkaus

	» Kev mus sim kuaj mob nyob rau hauv 5 hnub tom qab lawv tau ntsib koj zaum kawg nkaus

	» Kev zam cov kev mus ntsib cov tib neeg uas muaj kev pheej hmoo raug tau rau Tus Kab Mob 

Khaus Viv-19 (COVID-19) mob loj siab uas tsis tsim nyog

Lawv yuav tsum tau nyob twj ywm rau hauv tsev thiab caiv nyob ib leeg yog hais tias lawv muaj cov 
tsos mob tswm sim tuaj los sis sim kuaj pom tias muaj mob. 

Yog hais tias cov neeg uas tau nyob sib ze nrog uas pib hnov tau tias muaj mob lawm yuav tsum tau 
hu rau lawv tus kws muab kev saib xyuas kho mob rau fab kev noj qab haus huv. Yog tias koj tsis 
muaj tus kws muab kev saib xyuas kho mob rau fab kev noj qab haus huv, hu rau 211 txhawm rau 
paub ntau ntxiv. Hu rau 911 yog hais tias muaj cov tsos mob uas mob loj tuaj. 

Kev nyob twj ywm hauv tsev kom txog ntua rau thaum koj tsis tuaj yeem nthuav kis tau Tus Kab Mob 
Khaus Viv-19 (COVID-19) lawm tso ntawd yog ib qhov tseem ceeb heev. Tiam sis kev nyob twj ywm 
hauv tsev ntawd nws tsis yooj yim thiab koj yuav tsum xav tau txoj kev pab.

Peb tuaj yeem pab koj kom tau txais kev pab txhawb nqa yog li ntawd koj thiaj tuaj yeem nyob tau twj 
ywm tom tsev kom txog thaum koj hnov khees tuaj lawm. Tej zaum yuav muaj txoj kev pab hauv koj 
cheeb tsam zej zos thiab ua koj hom lus los ntawm cov koom haum uas koj paub, xws li:

•	 Zaub mov 
•	 Kev xa zaub los sis tshuaj kho mob
•	 Fab nyiaj txiag pab rau nqi xauj tsev, cov kev siv hluav taws xob dej cua thiab lwm cov nqi se txhua hli
•	 Pab caiv nyob ib leeg kom sib nrug deb ntawm koj tsev neeg
•	 Cov chaw muab kev pab cuam rau kev poob hauj lwm thiab kev so hauj lwm thaum muaj mob
•	 Kev pab txhawb nqa ntsig txog kev noj qab haus huv ntawm sab hlwb kev xav

Txoj hauv kev los txais cov kev pab cuam

•	 Hu rau Lub Oos Kas Saib Xyuas Kev Noj Qab Haus Huv Hauv Xeev Oregon (Oregon Health 
Authority, OHA) Tus Xov Tooj Maj Rawm Txog Tus Kab Mob Khaus Viv-19 (COVID-19) ntawm 
tus xov tooj hu dawb 866-917-8881 yog hais tias:

	� Koj xav tau lus qhia paub txog kev noj qab haus huv ntau ntxiv
	� Koj muaj cov nqe lus nug txog kev cais tus keej los sis kev ceev tus kheej cia
	� Koj muaj cov lus nug hais txog kev qhia rau cov neeg uas tau nyob sib ze nrog ntawd 

paub txog tias tej zaum lawv tau raug tau Tus Kab Mob Khaus Viv-19 (COVID-19) lawm
	� Koj xav caiv nyob ib leeg thiab txhawj xeeb hais txog lub peev xwm yuav los mus ua qhov ntawd

•	 Hu rau 211 thiab nug txog cov kev pab cuam uas muaj siv rau koj thaum uas koj nyob rau txoj kev 
caiv nyob ib leeg los sis txoj kev caiv nyob ib leeg. 211 muaj cov neeg txhais lus pab rau koj. Yog 
tias koj tsis raug caiv nyob ib leeg, tiam sis ho xav tau kev txhawb pab, koj kuj tseem tuaj yuav 
nrhiav txoj kev pab tau tib si. 

•	 Sab laj nrog koj tus kws muab kev saib xyuas kho mob rau fab kev noj qab haus huv thiab nug 
kom muab koj txuas rau txoj kev txhawb pab ntawm koj txoj kev caiv nyob ib leeg. Koj tus kws 
muab kev saib xyuas kho mob tuaj yeem pab tau koj.

•	 Nug kom paub seb koj puas nyob rau kev pheej hmoo siab rau kev mob Tus Kab Mob Khaus Viv-19 
(COVID-19) hnyav li cas, thiab seb koj puas tuaj yeem mus ua tau ib tus neeg raug xaiv rau qhov kev 
kho mob.

•	 Rau kev paub ntau ntxiv: Mus saib tau rau ntawm lub vas sab (website) hais txog Lub Tuam Tsev 
uas yog ib qho chaw ua rau kom Xeev Oregon Nyab Xeeb thiab Muaj Zog.

Tau sim kuaj pom tias muaj mob lawm puas yog? Qhia txog tus neeg mob los ntawm koj tus kheej.

Peb thov koj pab peb suav sau cov ntaub ntawv tseem ceeb nod los ntawm kev ua ib qho kev ntsuam 
xyuas hauv online, txhawm rau pab peb kom nkag siab tau zoo dua qub txog ntawm Tus Kab Mob Khaus 
Viv-19 (COVID-19) nyob rau hauv peb cov cheeb tsam zej zos. Koj muaj peev xwm nkag cuag tau rau qhov 
kev tshuaj ntsuam xyuas nyob rau ntawm: https://govstatus.egov.com/or-oha-covid-19-positive-test. 

Los sis hu rau 866-917-8881 (tus xov tooj hu dawb) yog tias koj xav tau kev pab.

KEV PAB NTSIG TXOG KEV CAIV NYOB IB LEEG

https://coronavirus.oregon.gov/Pages/default.aspx?utm_source=GOV&utm_medium=egov_redirect&utm_campaign=https:%3A%2F%2Fgovstatus.egov.com%2For-covid-19
https://coronavirus.oregon.gov/Pages/default.aspx?utm_source=GOV&utm_medium=egov_redirect&utm_campaign=https:%3A%2F%2Fgovstatus.egov.com%2For-covid-19

Qhia cov neeg uas koj tau nyob sib ze rau ntawd ntawm koj tus kheej.

•	 Yog tias koj keev muaj los sis muaj cov tsos mob: Tiv tauj rau cov neeg uas koj tau nyob sib ze 
rau pib txij li 2 hnub tom qab koj cov tsos mob pib tshwm sim.

•	 Yog tias koj tsis tau muaj los sis tsis muaj cov tsos mob: Tiv tauj rau cov neeg uas koj tau nyob sib ze 
rau pib txij li 2 hnub tom qab koj tau kuaj koj li kev kuaj txog Tus Kab Mob Khaus Viv-19 (COVID-19).

•	 Tsis hais yuav yog rau fab twg ntawm txheej xwm kev txhaj tshuaj tiv thaiv kab mob, cov neeg 
uas tau nyob sib ze nrog yuav tsum tau soj ntsuam cov tsos mob.

Lawv muaj peev xwm sib tham tau nrog lawv cov kws kho mob hais txog ntawm kev tau txais ib 
qho kev sim kuaj mob, hu rau 2-1-1 yog hais tias lawv tsis muaj ib tus kws kho mob, los sis mus sim 
kuaj mob tau nyob rau ntawm ib lub chaw saib xyuas kev sim kuaj mob nyob hauv cheeb tsam zej 
zos. Nws zoo tshaj plaws yog hais tias lawv tos kom txog li 5 hnub txij li thaum lawv nyob ib cig nrog 
koj ua ntej mus kuaj nrhiav tus kab mob. Tej zaum qhov kev sim kuaj mob yuav kuaj tsis pom tus 
mob yog hais tias lawv mus sim kuaj mob sai dhau lawm. Yog hais tias lawv kuaj pom tias muaj mob 
lawm, lawv yuav tsum qhia rau txhua tus neeg uas lawv tau nyob sib ze rau.

Tsis tas li ntawd lawv kuj tseem yuav tsum tau sib tham nrog lawv tus kws kho mob txog tias seb 
lawv puas nyob rau kev pheej hmoo kis tau tus kab mob hnyav, thiab seb lawv puas yuav yog ib tus 
neeg uas raug xaiv rau kev kho mob.

KEV QHIA TXOG COV NEEG UAS TAU NYOB  
SIB ZE NROG

Puas xav tau kev pab los qhia cov neeg?

Nod yog qhov piv txwv ntawm yam uas hais rau koj cov neeg uas tau nyob ze rau:

“Tom qab peb siv sij hawm ua kev tsis ntev los no, kuv tau raug kuaj Tus Kab Mob Khaus Viv-19 
(COVID-19) thiab tau kuaj pom tias muaj mob lawm. Vim hais tias peb taum muaj kev sib chwv nyob 
sib ze, feem saib xyuas kev noj qab haus huv ntawm pej xeem muab tswv yim qhia xav kom koj soj 
ntsuam cov tsos mob mus kom txog li 10 hnub tom qab uas peb tau sib ntsib ntawd thiab ua txhua 
lwm cov kev ntsuas (maj tab kas) tiv thaiv kom muaj kev nyab xeeb uas koj xav ua.

Koj muaj peev xwm sib tham tau nrog koj cov kws kho mob hais txog ntawm kev tau txais ib qho kev 
sim kuaj mob, hu rau 2-1-1 yog hais tias koj tsis muaj ib tus kws kho mob los sis mus sim kuaj mob 
tau nyob rau ntawm ib lub chaw saib xyuas kev sim kuaj mob nyob hauv cheeb tsam zej zos. Nws zoo 
tshaj plaws yog hais tias koj tos kom txog li 5 hnub txij li thaum wb tau nyob ib cig ua ke ua ntej mus 
kuaj nrhiav tus kab mob. Tej zaum qhov kev kuaj yuav kuaj tsis pom tus mob yog hais tias koj mus 
kuaj sai dhau lawm. 

Tsis tas li ntawd koj kuj tseem muaj peev xwm mus saib tau nyob rau ntawm lub Vas Sab (Website) 
Hais Txog Tus Kab Mob Khaus Viv-19 (COVID-19) (https://govstatus.egov.com/or-oha-covid-19-positive-
test) rau kev paub ntau ntxiv tib si.

Kuv paub tias qhov no yog ib qho xov xwm uas mloog tau nyuaj heev, yog tias koj xav tham nrog kuv, 
hu tau rau kuv.” 

KEV QHIA TXOG COV NEEG UAS TAU NYOB  
SIB ZE NROG

https://govstatus.egov.com/or-oha-covid-19-positive-test
https://govstatus.egov.com/or-oha-covid-19-positive-test

KEV HAIS QHIA RAU KOJ TUS TSWV NUM
Peb xav heev kom koj qhia rau koj tus tswv num paub txog tias koj raug kuaj pom tias muaj mob txog 
rau Tus Kab Mob Khaus Viv-19 (COVID-19) lawm thiab tau nyob iv ncig nrog rau lwm tus neeg ua hauj 
lwm los sis nrog rau zej tsoom nyob ntawm chaw ua hauj lwm. Koj tuaj yeem pab txo tau txoj kev nthuav 
kis ntawm Tus Kab Mob Khaus Viv-19 (COVID-19) yam qhia rau koj tus thawj saib xyuas hauj lwm los sis 
tus tswv num yam sai li sai tau. 

Yog koj ua hauj lwm nyob hauv chaw muab kev pab cuam khoom noj khoom haus, koj yuav tsum tseev 
kom qhia rau koj tus thawj saib xyuas los ntawm txoj kev lij choj yog tias koj raug kuaj pom tias muaj 
mob txog rau Tus Kab Mob Khaus Viv-19 (COVID-19) lawm. (ORS 624.080).

Tsis txhob mus ua hauj lwm

Thov nyob twj ywm hauv tsev, tab txawm yog hais tias koj tsis muaj cov tsos mob li los xij. Hu qhia tias 
mob. Siv cov hnub so hauj lwm thaum muaj mob yog tias koj muaj tus mob lawm. Caiv cias koj tus kheej 
tawm raws li raug qhia nyob rau hauv Txoj Kev Caiv Nyob Ib Leeg (ntawm phab 5-6).

‎Yog tias koj tus tswv num tseev kom tau daim ntawv pov thawj los ntawm tus kws kho mob txhawm rau 
nyob twj ywm hauv tsev, koj tuaj yeem tiv tauj rau koj tus kws kho mob, lub chaw kuaj mob, los sis qhov 
chaw uas koj tau mus kuaj.‏ 

Kuv tus tswv num puas qhia rau kuv cov neeg ua hauj lwm ua ke tias kuv kuaj pom tias muaj mob?

Cov tswv num yuav tsum tau los qhia rau cov neeg ua hauj lwm txog rau ntawm lawv li kev raug tau 
rau Tus Kab Mob Khaus Viv-19 (COVID-19) hauv lub chaw ua hauj lwm. Tiam sis lawv yuav tsum khaws 
ntaub ntawv cia tsis pub leej twg paub thiab tsis nthuav qhia txog koj lub npe los sis cov lus qhia paub 
txog tus kheej raws li txoj kev tseev kom ua los ntawm Tsab Cai Hais Txog Cov Neeg Mes Kas uas Xiam 
Oob Qhab (Americans with Disabilities Act, ADA).

https://oregon.public.law/statutes/ors_624.080

KEV HAIS QHIA RAU KOJ TUS TSWV NUM
Kuv tus tswv num puas yuav nug lus nug rau koj txog rau cov tsos mob ntawm Tus Kab Mob 
Khaus Viv-19 (COVID-19)?

Nyob rau lub sij hawm uas muaj kev sib kis mob, cov tswv num yuav tsum tau ua raws li Tsab Cai 
Hais Txog Cov Neeg Mes Kas uas Xiam Oob Qhab (American’s With Disabilities Act, ADA) los nug cov 
neeg ua hauj lwm seb lawv puas muaj cov tsos mob. Lawv yuav tsum tswj txhua cov ntaub ntawv txog 
ntawm cov neeg hauj lwm li kev mob khaub thuas ua cov ntaub ntawv teev txog kev kho mob uas tsis 
pub leej twg paub, raws li Tsab Cai Hais Txog Cov Neeg Mes Kas uas Xiam Oob Qhab (American’s With 
Disabilities Act, ADA).

Yog tias koj tab tom raug lis mus rau kis uas tsis ncaj ncees

Yog tias koj tau ntsib txoj kev ntxub ntxaug thaum koj qhia rau koj tus tswv num tias koj raug kuaj pom 
tias muaj mob txog rau Tus Kab Mob Khaus Viv-19 (COVID-19) lawm, tiv tauj rau Xeev Oregon Lub Chaw 
Ua Hauj Lwm Saib Xyuas Cov Neeg Ua Hauj Lwm thiab Cov Tsev Tsim Ua Khoom (Oregon Bureau of 
Labor and Industries, BOLI) txhawm rau muab los foob tshaj qhia thiab txais kev pab. Tshaj qhia txog 
qhov kev ntxub ntxaug kom sai li sai tau. Hu rau 971-673-0761 los sis sau email mus rau help@boli.
state.or.us.

Tiv tauj rau Xeev Oregon Lub Chaw Ua Hauj Lwm Tswj Xyuas Kev Nyab Xeeb thiab Kev Noj Qab Haus 
Huv Fab Kev Ua Hauj Lwm (Occupational Safety and Health Administration, OSHA) txhawm rau tshaj qhia 
cov kev phom sij (teeb meem) ntawm koj qhov chaw hauj lwm. Hu rau 503-229-5910 los sis mus rau 
osha.oregon.gov/workers.

mailto:help%40boli.state.or.us?subject=
mailto:help%40boli.state.or.us?subject=
https://osha.oregon.gov/workers/Pages/index.aspx

LUB SIJ HAWM MUS TXHAJ TSHUAJ TIV 
THAIV KAB MOB

COV KEV XAIV NTSIG TXOG HNUB SO HAUJ  
LWM THAUM MUAJ MOB

•	 Lub sij hawm muaj mob uas tau txais kev them nyiaj hli - Xeev Oregon tsab kev cai lij choj kom 
them nyiaj rau txhua cov neeg ua hauj lwm nyob rau lub sij hawm muaj mob, muaj xam nrog rau 
cov neeg ua hauj lwm tsis txwm sij hawm tib si. Koj tau txais qhov no yog tias koj tus tswv num 
muaj 10 tus neeg ua hauj lwm los sis ntau dua (6 los sis ntau dua nyob hauv Portland).

Thaum Koj Npaj Txhij Rov Qab Mus Ua Hauj Lwm Lawm

Thaum koj hnov tau tias muaj zog dua lawm, thiab ncav cuag cov kev cai uas tseev kom ua kom thiaj 
los nyob ib cig lwm tus tau tiav lawm (mus saib phab 8, Thaum twg kuv thiaj nyob ib ncig nrog lwm 
tus tau?), koj muaj peev xwm rov qab mus ua hauj lwm tau. Cov Thawj Fab Saib Xyuas Hauj Lwm Kev 
Noj Qab Haus Huv Hauv Zej Zos tsis pom zoo kom cov tswv num nug kom cov neeg ua hauj lwm los 
muab daim ntawv pov thawj ntawm txoj kev kuaj uas pom tias tsis mob Tus Kab Mob Khaus Viv-19 
(COVID-19) lawm es kom thiaj tau rov qab mus ua hauj lwm. Txawm li cas los xij, yog koj tus tswv num 
tseev kom tau daim ntawv kuaj pom tias tsis muaj mob lawm thiaj rov qab mus hauj lwm tau, lawv 
yuav tsum tau them tus nqi kuaj ntawd. Tsis tas li ntawd, nws tuaj yeem siv ntau lub lim piam tom qab 
koj txoj kev kis Tus Kab Mob Khaus Viv-19 (COVID-19) txhawm rau kom kuaj tsis pom tias muaj mob, 
tab txawm hais tias koj yeej nthuav kis tsis tau tus mob ntawd tawm lawm.

Kuv puas tseem yuav tsum tau mus txhaj tshuaj txhaj tiv thaiv kab mob?

Yuav tsum tau, koj yeej tseem yuav tsum tau mus txhaj tshuaj tiv thaiv kab mob yog hais tias koj twb 
muaj Tus Kab Mob Khaus Viv-19 (COVID-19) lawm. Yog hais tias koj tau mus sim kuaj mob pom tias 
muaj Tus Kab Mob Khaus Viv-19 (COVID-19) lawm thiab kuj tseem muaj cov tsos mob, koj yuav tsum 
tau tos kom txog thaum kawg ntawm koj ncua sij hawm caiv thiaj tau txais tshuaj txhaj tiv thaiv kab 
mob txhawm rau kom zam tsis txhob kis rau lwm tus. Yog hais tias koj nyob rau lub sij hawm nruab 
nrab ntawm cov koob tshuaj txhaj tiv thaiv kab mob, tej zaum koj yuav tau ua zoo xav txog kev muab 
koj qhov kev txhaj tshuaj txhaj tiv thaiv kab mob zaum tom ntej nod ncua ntxiv mus kom txog li peb 
lub hlis. Thaum tsis muaj ib qho chaw seem rau nruab nrab ntawm qhov chaw muaj kev sib kis kab 
mob thiab qhov chaw txhaj tshuaj tiv thaiv kab mob, pov thawj uas muaj nyob rau tam sim no tawm 
tswv yim qhia tau tias nws muaj kev yuav rov sib kis kab mob dua tau tsawg nyob rau hauv 90 hnub 
xub thawj tom qab kev sib kis kab mob. Kev txhaj tshuaj tiv thaiv kab mob tom qab muaj kev sib kis 
kab mob tuaj yeem muab kev pov thaiv kom tsis txhob muaj kev mob khaub thuas hnyav thiab kev 
ploj tuag tau zoo tshaj plaws li. 

Kawm paub ntau ntxiv txog kev txhaj tshuaj tiv thaiv kab mob nyob rau ntawm no:  
https://covidvaccine.oregon.gov/

https://covidvaccine.oregon.gov/

QHOV CHAW MUS UA KEV SIM KUAJ MOB

Yog hais tias koj muaj is saws las tuav pov hwm, koj tuaj yeem tiv tauj rau koj tus kws kho mob los sis 
lub chaw kuaj mob kom los thov txoj kev kuaj.
Yog hais tias koj tsis muaj is saws las tuav pov hwm, hu rau 211 txhawm rau pab nriav lub chaw kuaj mob.

Muaj cov kev kuaj pub dawb nyob rau hauv qhov cheeb Tsam ntawd thiab qhib rau txhua cov uas 
muaj cov tsos mob ntawm Tus Kab Mob Khaus Viv-19 (COVID-19) thiab lawv cov neeg uas tau nyob 
sib ze nrog. Txoj kev kuaj yeej yuav muaj siv tau tab txawm hais tias koj tsis muaj is saws las tuav pov hwm 
kev noj qab haus huv los sis tus kws muab kev saib xyuas kho mob rau fab kev noj qab haus huv los xij. 

Cov chaw kuaj thiab cov xuab moos uas tau muab hloov thiab cov chaw kuaj tshiab yuav raug muab tso ntxiv 
rau. Hu los sis mus rau koj feem saib xyuas kev noj qab haus huv ntawm pej xeem hauv zos lub vas sab 
(website) txhawm rau txais cov kev hloov pauv tshiab txog cov kev qhia paub ntawm lub sij hawm teem caij 
thiab cov kev teem caij tuaj ntsib. 

Cheeb Tsam Nroog Baker
541-523-8211

Cheeb Tsam Nroog Benton 
541-766-6835

Cheeb Tsam Nroog Clackamas 
503-655-8411

Cheeb Tsam Nroog Clatsop 
503-325-8500

Cheeb Tsam Nroog Columbia 
503-397-7247

Cheeb Tsam Nroog Coos 
541-266-6700

Cheeb Tsam Nroog Crook 
541-447-5165

Cheeb Tsam Nroog Curry 
541-425-7545

Cheeb Tsam Nroog Deschutes 
541-322-7400

Cheeb Tsam Nroog Douglas 
541-440-3571

Cheeb Tsam Nroog Gilliam
541-506-2600

Cheeb Tsam Nroog Grant
541-575-0429 

Cheeb Tsam Nroog Harney
541-573-2271

Cheeb Tsam Nroog Hood River 
541-386-1115

Cheeb Tsam Nroog Jackson 
541-774-8209

Cheeb Tsam Nroog Jefferson 
541-475-4456

Cheeb Tsam Nroog Josephine 
541-474-5325

Cheeb Tsam Nroog Klamath 
541-882-8846

Cheeb Tsam Nroog Lake 
541-947-6045

Cheeb Tsam Nroog Lane 
541-682-4041

Cheeb Tsam Nroog Lincoln 
541-265-4112

Cheeb Tsam Nroog Linn 
541-967-3888

Cheeb Tsam Nroog Malheur 
541-889-7279

Cheeb Tsam Nroog Marion 
503-588-5342

Cheeb Tsam Nroog Morrow 
541-676-5421

Cheeb Tsam Nroog Multnomah 
503-988-8939

Lub Zos Polk 
503-623-8175

Cheeb Tsam Nroog Sherman
541-506-2600

Cheeb Tsam Nroog Tillamook 
503-842-3900

Cheeb Tsam Nroog Umatilla 
541-278-5432

Cheeb Tsam Nroog Union 
541-962-8800

Cheeb Tsam Nroog Wallowa
971-673-1111

Cheeb Tsam Nroog Wascoy
541-506-2600

Cheeb Tsam Nroog 
Washington 
503-846-8123

Lub Zos Wheeler 
541-763-2725

Cheeb Tsam Nroog Yamhill 
503-434-7525

QHOV CHAW MUS UA KEV SIM KUAJ MOB

Muaj txog li 16 cov khoom siv rau kev sim kuaj mob ntsig txog hom roj ntsha tiv thaiv lub cev sai 
pub dawb toj ib yim neeg los ntawm tsoom fwv lub chaw ua hauj lwm. Txib yuav koj cov kev sim 
kuaj mob pub dawb tau nyob rau ntawm no: https://www.covid.gov/tests

TSEEM CEEB: Yog hais tias koj tau nyob sib ze nrog ib tus neeg twg uas kis tau Tus Kab Mob Khaus Viv-
19 (COVID-19) lawm, thov tos li 5 hnub suav txij lub sij hawm uas koj tau chwv ze rau ua ntej yuav kuaj tus 
mob. Tej zaum qhov kev kuaj yuav kuaj tsis pom tus mob yog hais tias koj mus kuaj sai dhau lawm. Nyob 
twj ywm hauv tsev thiab nyob kom sib nrug deb ntawm lwm tus nyob rau thaum koj tseem tos. Yog hais 
tias koj xav tau kev pab los sis xav tau lus qhia paub ntau ntxiv hu rau 211. 

 https://www.covid.gov/tests

Yog hais tias koj muab kev kub taub hau, hnoos, los sis txog siav, hu rau koj tus kws kho mob. Tej zaum lawv 
yuav qhia kom koj kho koj tus mob tom tsev los sis tias koj yog tus neeg uas tau txais nkag kho mob, yog 
tias koj muaj kev pheej hmoo siab rau qhov nce siab mus rau mob hnyav ntawm Tus Kab Mob Khaus Viv-19 
(COVID-19) COVID-19. Ua raws li cov lus qhia no:

1.	 Nyob twj ywm tom tsev kom txog thaum: 
•	Nws twb dhau mus yam tsawg li 5 

hnub lawm suav txij li hnub koj cov 
tsos mob pib tshwm sim THIAB 

•	Koj twb tsis kub taub hau los tau li 24 teev 
(xuab moos) lawm yam tsis tas siv tshuaj 
zoo kub taub hau dab tsi li lawm THIAB 

•	Lwm cov tsos mob tau zoo tuaj.
2.	 Ntsuam xyuas koj cov tsos mob yam xyuam 

xim. Yog hais tias koj cov tsos mob huam loj tuaj, 
hu rau koj tus kws kho mob kiag tam sim nod

3.	 So thiab haus dej kom txaus rau.

4.	 Ua ntej koj yuav mus ntsib kws kho mob, hu 
rau thiab hais qhia rau lawv hais tias koj twb tau 
mus sim kuaj mob pom tias koj muaj tus kab 
mob vais lav (virus) uas ua rau tshwm sim muaj 
Tus Kab Mob Khaus Viv-19 (COVID-19) lawm.

5.	 Rau cov xwm txheej kub ceev, hu rau 911. 
Hais qhia rau lawv tias koj twb tau mus sim 

kuaj mob pom tias koj muaj tus kab mob vais 
lav (virus) uas ua rau tshwm sim muaj Tus 
Kab Mob Khaus Viv-19 (COVID-19) lawm.

6.	 Thaum koj hnoos los sis txham, npog 
koj lub qhov ncauj uas siv ntaub so 
ntswg thiab muab nws pov tseg.

7.	 Siv xab npum thiab dej ntxuav koj ob txhais tes 
tas li kom ntev tsawg kawg yog 20 chib (xis nkoos).

8.	 Yog hais tias ua tau, nyob kom sib nrug deb nrog 
lwm tus, nyob cais chav tawm thiab yuav tsum 
siv chav da dej uas cais tawm nyias siv nyias chav. 
Rau ib daim ntaub npog qhov ncauj qhov ntswg 
thaum thaum koj nyob rau sab nraum zoo ntawm 
koj chav los sis nyob ze rau ntawm lwm tus.

9.	 Zam tsis txhob siv cov khoom siv hauv yus 
yim neeg, muaj xam nrog rau cov zaub mov noj.

10.	 Cov chaw (npoo los sis ntug) uas koj 
nyiam chwv rau yuav tsum muab 
ntxhuav kom hu si txhua hnub.

10 TXOJ HAU KEV LOS TSWJ XYUAS COV TSOS MOB 
RAWS TXOJ HLAB UA PA NYOB RAU TOM TSEV

QHOV CHAW MUS UA KEV SIM KUAJ MOB

Muaj txog li 16 cov khoom siv rau kev sim kuaj mob ntsig txog hom roj ntsha tiv thaiv lub cev sai 
pub dawb toj ib yim neeg los ntawm tsoom fwv lub chaw ua hauj lwm. Txib yuav koj cov kev sim 
kuaj mob pub dawb tau nyob rau ntawm no: https://www.covid.gov/tests

TSEEM CEEB: Yog hais tias koj tau nyob sib ze nrog ib tus neeg twg uas kis tau Tus Kab Mob Khaus Viv-
19 (COVID-19) lawm, thov tos li 5 hnub suav txij lub sij hawm uas koj tau chwv ze rau ua ntej yuav kuaj tus 
mob. Tej zaum qhov kev kuaj yuav kuaj tsis pom tus mob yog hais tias koj mus kuaj sai dhau lawm. Nyob 
twj ywm hauv tsev thiab nyob kom sib nrug deb ntawm lwm tus nyob rau thaum koj tseem tos. Yog hais 
tias koj xav tau kev pab los sis xav tau lus qhia paub ntau ntxiv hu rau 211. 

 https://www.covid.gov/tests

YOG HAIS TIAS KOJ NYOB RAU KEV PHEEJ HMOO SIAB 
TXOG NTAWM KEV MOB KHAUB NTHUAS LOJ HEEV

Yog hais tias koj twb tau mus sim kuaj pom tias muaj 
mob lawm thiab muaj kev pheej hmoo siab txog rau 
kev mob khaub nthuas loj heev, tiv tauj rau koj tus 
kws muab kev saib xyuas kho mob rau fab kev noj 
qab haus huv txhawm rau kawm paub ntau ntxiv 
txog cov kev kho mob.

Cov tshuaj ntsiav tiv thaiv kab mob uas noj los ntawm 
qhov ncauj muaj peev xwm pab tiv thaiv tau kev mob 
khaub thuas hnyav thiab cawm txoj sia. Yuav tsum 
tau ua cov kev kho mob no kom sai tom qab uas koj 
muaj cov tsos mob tshwm sim. Tiv tauj rau koj tus 
kws muab kev saib xyuas kho mob rau fab kev noj 
qab haus huv kom sai li sai tau txhawm rau kom paub 
tseeb yog hais tias koj muaj cai tsim nyog tau txais 
kev pab cuam. Tsuas yog ib tus kws muab kev saib 
xyuas kho mob rau fab kev noj qab haus huv nkaus 
xwb thiaj li muaj peev xwm txiav txim siab tau txog koj 
li kev muaj cai tsim nyog tau txais kev pab. Yog hais 
tias koj muaj cai tsim nyog tau txais kev pab cuam 
thiab koj muaj ib daim ntawv sau qhia yuav tshuaj 
rau ib qho tshuaj tiv thaiv kab mob uas noj los ntawm 
qhov ncauj, koj muaj peev xwm tshawb nrhiav tau ib 
lub khw muag tshuaj uas muaj tus tshuaj tiv thaiv kab 
mob uas noj los ntawm qhov ncauj uas nyob ze rau 
ntawm koj los ntawm kev siv tsoom fwv nplooj vas 
sab (webpage) hais txog Kev Sim Kuaj Mob txhawm 
rau Kho Mob nyob rau ntawm: https://covid-19-test-to-
treat-locator-dhhs.hub.arcgis.com/. Ntaus koj tus zauv 
xa ntawv (zip code) rau thiab xaiv ib lub khw muag 
tshuaj raws li koj kev xaiv los ntawm lub npov “Cov 
chaw mus sau ib daim ntawv sau qhia yuav tshuaj” 
txhawm rau muab koj daim ntawv sau qhia yuav 
tshuaj xa mus rau. 

Yog hais tias koj tsis muaj ib tus kws muab kev saib 
xyuas kho mob rau fab kev noj qab haus huv, koj 
muaj peev xwm hu rau 2-1-1 los sis siv tsoom fwv 
nplooj vas sab (webpage) hais txog Kev Sim Kuaj 
Mob txhawm rau Kho Mob txhawm rau tshawb 
nrhiav ib lub chaw muab Kev Sim Kuaj Mob txhawm 

rau Kho Mob uas nyob ze rau ntawm koj. 
Kev koom nrog rau cov chaw nod yuav pab sim kuaj 
mob (los sis lees txais ib qho kev sim kuaj mob uas 
pom tiasmuaj mob lawm nyob rau tom vaj tsev), 
muab ib qho kev ntsuas (ntsuam xyuas) los ntawm 
tus kws muab kev saib xyuas kho mob rau fab kev 
noj qab haus huv, sau ntawv qhia yuav tshuaj rau 
yuav cov tshuaj tiv thaiv kab mob yog hais tias muaj 
tsim nyog, thiab muab tag nrho txhua yam tshuaj rau 
koj nyob rau kev mus ntsib kws kho mob ib zaug los 
sis muab qhov tshuaj xa tuaj mus rau ntawm ib lub 
chaw uas nyob ze rau ntawm koj.

Tsis tas li ntawd cov roj ntsha tiv thaiv kab mob hom 
monoclonal (Monoclonal antibodies, mAbs) kuj tseem 
muaj peev xwm tiv thaiv tau kev mob khaub thuas 
hnyav thiab cawm txoj sia tau tib si. Tsuas yog ib 
tus kws muab kev saib xyuas kho mob rau fab kev 
noj qab haus huv nkaus xwb thiaj li muaj peev xwm 
txiav txim siab tau txog koj li kev muaj cai tsim nyog 
tau txais kev pab txhawm rau kom tau txais kev kho 
mob ntsig txog cov roj ntsha tiv thaiv kab mob hom 
monoclonal (Monoclonal Antibody, mAb). 

Rau kev paub ntau ntxiv, thiab txhawm rau tshawb 
nrhiav tsoom fwv nplooj vas sab (webpage) hais txog 
Kev Sim Kuaj Mob txhawm rau Kho Mob, thov mus 
saib tau rau ntawm: 

Nplooj vas sab (webpage) hais txog Cov Kev Kho Mob 
Ntsig Txog Tus Kab Mob Khaus Viv-19 (COVID-19)

Lub Tshuab Pab Nrhiav Chaw Muab Kev Tshawb 
Fawb Txog Kev Kho Mob Ntsig Txog Tus Kab Mob 
Khaus Viv-19 (COVID-19) Ntawm Tsoom Fwv (Tsuas 
yog cov kws muab kev saib xyuas kho mob rau fab 
kev noj qab haus huv nkaus xwb thiaj li muaj peev 
xwm hu xov tooj rau tau ua ntej thiab xyuas qhov 
tseeb txog khoom siv thiab cov kev pab cuam yog 
hais tias siv qhov chaw no) 

https://covid-19-test-to-treat-locator-dhhs.hub.arcgis.com/
https://covid-19-test-to-treat-locator-dhhs.hub.arcgis.com/
https://covid-19-test-to-treat-locator-dhhs.hub.arcgis.com/
https://covid-19-test-to-treat-locator-dhhs.hub.arcgis.com/
https://covid-19-test-to-treat-locator-dhhs.hub.arcgis.com/
https://govstatus.egov.com/or-oha-covid-19-treatments
https://govstatus.egov.com/or-oha-covid-19-treatments
https://covid-19-therapeutics-locator-dhhs.hub.arcgis.com/
https://covid-19-therapeutics-locator-dhhs.hub.arcgis.com/
https://covid-19-therapeutics-locator-dhhs.hub.arcgis.com/


CHEEM TXOJ KEV SIB KIS NTAWM COV KAB MOB

6ft (2 mev 
(meters))

Nyob kom sib nrug deb yam tsawg li 6 
fij (feet) (thaj tsam li 2 dag tes deb) los 

ntawm lwm cov neeg.

Nyob twj ywm hauv tsev thaum koj 
muaj mob, tshwj tsis yog tias yuav 

tsum tau txais kev saib xyuas kho mob.

Tu ntxuav kom huv si 
thiab tsuag tshuaj tua 

kab mob rau cov khoom 
thiab cov chaw (npoo) 
uas nquag kov (chwv) 

tas li.

Siv ntawv so ntswg los ua zoo npog 
koj qhov lub ncauj thaum hnoos los 

sis txham, tag ntawd muab daim 
ntaub so ntswg ntawd pov tseg rau 

hauv  lub thawv rau khib nyiab thiab 
ntxuav koj ob txhais tes kom hu si.

Siv xab npum thiab dej ntxuav koj ob 
txhais tes tas li kom ntev tsawg kawg 

yog 20 chib (xis nkoos).

Cheem Txoj Kev Sib Kis ntawm 
Cov Kab Mob

cdc.gov/coronavirus
316917-A October 1, 2020 6:18 PM

Pab tiv thaiv kev sib kis los ntawm cov kab mob uas cuam tshuam 
txog hlab ua pa xws li Tus Kab Mob Khaus Viv-19 (COVID-19).

Tsis txhob tuav (chwv) 
koj ob lub qhov muag, 

qhov ntswg, thiab 
qhov ncauj.

Thaum nyob rau hauv 
tej chaw muaj zej tsoom 

nyob coob, yuav tsum 
rau ib daim ntaub npog 

ntsej muag uas npog tau 
koj lub qhov ncauj thiab 

qhov ntswg.

Cov ntaub ntawv uas kag cuag tau https://www.cdc.gov/coronavirus/2019-ncov/community/schools-childcare/symptom-screening.html

TXOJ HAUV KEV SIV IB DAIM NTAUB NPOG 
NTSEJ MUAG

1. Ntxuav ob txhais 
tes kom huv si.

5. Kis kom cov hlua 
khuam los sis cov 
hlua khuab ntawm 

pob tseg kom zawm.

9. Tshem daim ntaub npog 
ntsej muag tawm yam 

daws cov hlua khuam los 
sis cov hlua khuab ntawm 

pob ntseg.

2. Yuav tsum ntseeg 
tau tias kom daim 
ntaub npog ntsej 
muag hu si lawm.

6. Txoj kev haum 
yuav tsum nruj tom 

tab sis xis cev.

10. Ntxhua daim ntaub 
npog ntsej muag yam 
siv dej kub thiab xab 

npum tom qab kev siv 
txhua zaus.

3. Tuav (chwv) koj daim 
ntaub npog ntsej muag kom 

tsawg li tsawg tau thaum 
koj rau nws.

7. Yuav tsum ntseeg tias 
koj uas taus pa raws daim 
ntaub npog ntsej muag.

11. Ntxuav ob txhais tes 
kom huv si.

4. Npog kom tau lub 
qhov ntswg, qhov 

ncauj thiab pob tsaig.

8. Zam tsis txhob 
tuav (chwv) rau lub 
ntsej muag los sis 
daim ntaub npog 

ntsej muag.

12. Yuav tsum ntseeg 
tias daim ntaub npog 

ntsej muag qhuav lawm 
yam tsis ntuag los sis 

puas tus qauv looj.

Puas muaj lus nug dab tsi?
Mus saib tau rau ntawm lub thawj fab saib xyuas hauj lwm kev noj qab haus huv hauv zej zos uas 

nyob ze rau ntawm koj lub vas sab (website) los sis nug koj tus kws muab kev saib xyuas kho mob 
rau fab kev noj qab haus huv rau lus qhia paub ntau ntxiv txog yam uas yuav tsum tau ua yog hais 
tias koj mus sim kuaj mob pom tias muaj Tus Kab Mob Khaus Viv-19 (COVID-19), kev yuav caiv nyob 
ib leeg los sis caiv tus kheej li cas thiab kev yuav tau txais kev pab txhawb nqa txhawm rau nyob twm 
twj ywm hauv tsev tau li cas.

Kev muaj peev xwm nkag cuag tau rau daim ntaub ntawv: Rau cov tib neeg uas muaj kev xiam oob qhab 
los sis cov tib neeg uas hais tau ib hom lus uas tsis yog Lus As Kiv, Lub Oos Kas Saib Xyuas Kev Noj Qab 
Haus Huv Hauv Xeev Oregon (Oregon Health Authority, OHA) muaj peev xwm muab tau cov lus qhia paub sau 
ua lwm hom ntaub ntawv xws li muab txhais ua lwm hom lus, muab sau ua tus tsiaj ntawv loj, los sis muab 
sau ua cov ntawv su uas cov neeg tsis pom kev siv tau. Tiv tauj rau Feem Saib Xyuas Hauj Lwm Txog Cov 
Kev Sib Txuas Lus Ntsig Txog Tus Kab Mob Khaus Viv-19 (COVID-19 Communications Unit) ntawm tus xov tooj 
1-971-673-2411, 711 TTY los sis COVID19.LanguageAccess@dhsoha.state.or.us.

OHA 3894 (07/12/2022) HMONG

pleev rau lub xib teg muab ob lub xib teg 
los sib txhuam

muab cov nkhib ntiv 
tes los sib txhuam

txhuam rau cov kis  
rau tes

txhuam rau ob sab caj 
dab tes

txhuam rau ob tug ntiv 
tes xoo

txhuam kom txhog 
thaum qhuav lawm (20 

vib nas this)

ob txhais tes uas tsis 
kis kab mob

TXOJ HAUV KEV SIV TSHUAJ NTXUAV TES  
TUA KAB MOB

